
			EBAZPENA, 2024ko urriaren 31koa, Nekazaritzaren, Arrantzaren eta Elikagai Politikaren sailburuordearena, zeinaren bidez izendatzen baitira bioekonomiako berrikuntza-proiektuak egiteko dirulaguntzen 2024rako deialdiaren Balorazio Batzordeko kideak.

			Bioekonomiako berrikuntza-proiektuak egiteko dirulaguntzen 2024rako deialdiaren oinarriak onartzen dituen Ekonomiaren Garapen, Jasangarritasun eta Ingurumeneko sailburuaren 2024ko ekainaren 11ko Aginduaren 10. oinarriak hau ezartzen du:

			«Proiektuak ebaluatu eta baloratzeko, eta balorazio-irizpide objektiboak aplikatzeko eta haiek haztatzeko, balorazio-batzorde bat sortuko da.

			Ekonomiaren Garapen, Jasangarritasun eta Ingurumeneko Saileko Elikagaien Kalitate eta Industriako Zuzendaritzaren Ikerketa Programen arduraduna izango da Balorazio Batzordeko burua. Elikagaien Kalitate eta Industriako Zuzendaritzako teknikari bat eta HAZI fundazioko ordezkari bat izango dira batzordekideak, eta lehenengoak idazkari-lanak egingo ditu.

			Balorazio Batzordearen osaera Euskal Herriko Agintaritzaren Aldizkarian argitaratuko da, Nekazaritzako, Arrantzako eta Elikagai Politikako sailburuordeak emandako ebazpen baten bidez, ebaluazio-jarduketa hasi aurretik».

			Euskal Autonomia Erkidegoko Administrazio Orokorreko sailak sortu, ezabatu eta aldatzen dituen eta horien egitekoak eta jardun-arloak finkatzen dituen ekainaren 23ko 18/2024 Dekretua ikusi da, non Ekonomiaren Garapen, Jasangarritasun eta Ingurumen Saila kentzea eta Elikadura, Landa Garapen, Nekazaritza eta Arrantza Saila sortzea ezartzen baita. Horrela, hau

			EBAZTEN DUT:

			Hauek izendatzea Balorazio Batzordeko kide. Batzorde horrek aztertuko eta ebaluatuko ditu Elikadura, Landa Garapen, Nekazaritza eta Arrantzako sailburuaren 2024ko ekainaren 11ko Aginduaren bidez deitutako laguntza-eskabideak -Agindu horren bitartez, bioekonomiako berrikuntza-proiektuak egiteko dirulaguntzen 2024rako deialdiaren oinarriak onartu ziren. Batzorde horrek, egindako ebaluazioa zehazten duen txostena ere emango du, zeinean behin-behineko ebazpen-proposamena oinarrituko duen.

			Aurrekoaren arabera, hauek osatuko dute Balorazio Batzordea:

			Batzordeburua:

			M.ª Luisa Fraile Correa, Elikadura, Landa Garapen, Nekazaritza eta Arrantza Saileko Elikagaien Kalitate eta Industriako Zuzendaritzako Ikerketa Programen arduraduna (titularra).

			Elisa Torre-Enciso Enciso, Elikagaien Kalitate eta Industriako Zuzendaritzako Enpresa Programaren arduraduna (ordezkoa).

			Batzordekideak:

			Xabier Andrés Uriarte, Elikagaien Kalitate eta Industriako Zuzendaritzako teknikaria, idazkari gisa (titularra).

			

			Iñaki Rekalde Larizgoitia, Elikagaien Kalitate eta Industriako Zuzendaritzako teknikaria (ordezkoa).

			Gorka Altuna Fernández, Hazi Fundazioko Basogintza Arloaren teknikaria (titularra).

			María Marcilla García, Hazi Fundazioko Basogintza Arloaren teknikaria (ordezkoa).

			Euskal Autonomia Erkidegoko Ogasun Nagusiaren Antolarauei buruzko Legearen testu bategina onartzen duen azaroaren 11ko 1/1997 Legegintzako Dekretuaren 49.2 artikuluan eta Sektore Publikoaren Araubide Juridikoaren urriaren 1eko 40/2015 Legearen 23. eta 24. artikuluetan ezarritako ondorioetarako, ebazpen honen bidez organo horren osaera ezartzen da, eta hura argitaratzeko agintzen da.

			Vitoria-Gasteiz, 2024ko urriaren 31.

			Nekazaritzaren, Arrantzaren eta Elikagai Politikaren sailburuordea,

			RAÚL PÉREZ IRACHETA.

